
27.1.AMD Athlon  64 
Athlon 64 – AMD kompaniyasining uyda foydalanuvchilar va mobil foydalanish uchun ishlab chiqarilgan birinchi 64-bitli protsessori, uni 23 sentabr 2003 yili tavsiya etilgan va u sakkizinchi avlodga mansub (K8). AMD kompaniyasining birinchi 64-bitli protsessori bo‘lib u x86 standarti bilan to‘liq mosdir. 
Protsesorlar uch variantda mavjud: Athlon 64, Athlon 64 FX va ikki yadroli Athlon 64 x 2. 
Athlon 64 yadrosining kodlashtirilgan “Clawhammer” nom bilan ataladi. U joylashtirilgan mis plastinaga (Integrated Heat Spreader) ega, bu tadbir sovutish tizimini montaj va demontaj qilishda yadroning shikastlanishini oldini olish imkonini yaratadi.  
Athlon 64 asosiy xususiyatlari quyidagilar kiradi: yadroda joylashtirilgan xotira kontrolleri, bu markaziy protsessor qurilmalarining oldingi avlodida bo‘lmagan. Ushbu kontroller protsessor yadrosining chastotasida ishlashidan tashqari, protsessor 
– xotira bog‘lamasidan ortiqcha zveno – shimoliy ko‘prik yo‘q bo‘ldi, bu esa operativ xotira qurilmasiga murojaat etishdagi ushlanish vaqtini jiddiy qisqartirdi. Shuningdek Translation Lookaside Buffer (TLB) ham kengaytirilgan, bir vaqtning o‘zida ushlanishlar kamaytirildi va o‘tishlarni bashoratlash moduli yaxshilandi. Bu va boshqa arxitekturaning imkoniyatlarini kengaytirish xisobiga takt davomida bajariladigan ko‘rsatmalar soni oshirilish hisobiga unumdorligi oshdi. AMD ni tanlashni osonlashtirish va unumdorligini tushunish uchun Athlon  64  protsessorlarini rusumlash  uchun unumdorlikni indekslar tizimini ishlab chiqdi (PR rating (Performance Rsting)), u tizimda protsessorlarni unumdorligini Pentium 4 protsessorlarining unumdorligiga qiyosan   nomerlanadi. Yani Athlon 64 3200+ deb rusum qo‘yilsa agar, u holda bu quyidagini bildiradi – ushbu protsessor 3,2 GGs chastotada Pentium 4 protsessorining unumdorligiga o‘xshash unumdorlikka ega deb tushuniladi. 
Athlon 64 shuningdek protsessorning takt chastotasini o‘zgartirish texnologiyasini ham egallagan (Cool’n’Quiet deb nomlanuvchi). Agarda foydalanuvchi  protsessordan  katta hisoblash quvvatini ta’lab etilmaydigan ilovani ishga tushirsa, u holda protsessor mustaqil ravishda o‘zining takt chastotasini kamaytiradi va shuningdek yadroning manba kuchlanishini ham kamaytiradi. Bu texnologiyani qo‘llash issiqlik ajralishini maksimal yuklanishi 89 Vt dan 32 Vt ga tushirish imkonini berdi (yadro chastotasi 800 MGs gachan pasaytirildi) va hatto 22 Vt gacha  kamaytirish mumkin (yadro chastotasi 1 GGs gacha  pasaytirildi). 
Athlon 64 protsessori 130 nm va 90 nm SOI texnologiyasi asosida ishlab chiqariladi. Barcha oxirgi yadrolar (Winchester, Venice va San Diego) 90 nm texnologiyadan foydalanib ishlab chiqariladi. 
Xotira kontrolleri protsessor yadrosida joylashtirilganligi uchun tizimli shina protsessordan  xotiraga  axborotlar uzatishda ishlatilmaydi. Shu sababli tizimli xotira tezligi jiddiy oshdi. 
Athlon 64 FX (San Diego/K8). Birinchi modeli 2005 yilning aprelida San Diego yadrosida ishlab chiqarilgan. Maksimal chastotada ishlaganda 80 A iste’mol qiladi va 110,0 Vt  issiqlik tarqatadi. Athlon 64 protsessorlarining quyidagi indekslar bilan ishlab chiqarilgan , qavs ichida ishchi chastota MGs da berilgan: FX-55 (2600), FX -57 (2800). Bir oz keyinroq San Diego yadrosida 4000+ (2400), 3700+ (2200) ko‘rsatgichli Athlon  64  ishlab chiqarilgan . 
Athlon 64 X2 (Manchester/Toledo/K8). Har bir yadro o‘zining L1 va L2 keshxotirasiga ega va  ikki yadroga umumiy bo‘lgan shina kontrolleriga ega. Athlon 64 X2 protsessori OmPGA turdagi g‘ilofda ishlab chiqarilgan va Socket 939 uchun mo‘ljallangan. Shuningdek ikki kanalli xotira kontrolleriga ega, yadrolar vazifasi bo‘yicha San Diego va Venice yadrolariga o‘xshash. 
Birinchi modellari 2005 yili iyunda chiqarilgan. Yadroning manba kuchlanishi 
1,35 – 1,4 V bo‘lgan, kristalning yuzasi 147 mm2 bo‘lib unda 154 mln. tranzistor joylashtirilgan va Manchester va Toledo1M yadrolarida ishlab chiqarilgan. Maksimal chastotada ishlaganda 80 A iste’mol qiladi va 110,0 Vt issiqlik tarqatadi. Athlon 64 X2 protsessorlari quyidagi indekslar bilan ishlab chiqarilgan (qavsda ishchi chastota 
MGs  da ko‘rsatilgan, egri chiziqdan so‘ng  L2 ning umumiy xajmi Mb berilgan): 
3800+(2000/1), 4200+ (2200/1), 4400+(2200/2), 4600+(2400/1), 4800+(2400/2). 
Athlon 64 FX-60 (Toledo) modeli 2006 yilning yanvarida chiqarilgan. Bu birinchi ikki yadroli FX seriya protsessori bo‘lib, kesh-xotira sig‘imi har bir yadro uchun 1024 Kb bo‘lgan. Umuman u Athlon 64 X2 protsessorlari bilan bir xil bo‘lib Toledo yadrosiga asoslangan. Protsessorning takt chastotasi – 2600 MGs. 
Zamonaviy 64-bitli arxitekturalar. 2011 yilda quyidagi ko‘p tanilgan 64-bitli arxitekturalarni sanab o‘tish mumkin: 
x86 arxitekturaning kengaytirilgani,  AMD kompaniyasi tomonidan yaratilgan  
“AMD 64” deb nomlangan va u bilan mos tushuvchi “x86-64”; 
AMD 64 arxitekturasini quyidagi protsessorlarda amalga oshirilgan: Atlon64, Opteron, Sempron, Turion 64, Phenom, Athlon II, Phenom II. 
YEM64T (Intel 64) arxitekturasi quyidagi protsessorlarga ega: Celeron (Core2yadro asosida va undan yangiroqlari), Pentium4 (faqat Cedar Mill va keyinroq Prescott), Pentium D, Xeon (64-bitli yadro asosida ), Core2, Corei3, Corei5, Corei7  Atom. 
27.2. ALPHA protsessorlari 
DEC Alpha (Alpha AXP kabi ham mashhur bo‘lgan) - 64-razryadli RISC mikroprotsessori, dastlab  DEC kompaniyasi tomonidan loyihalashtiriligan va ishlab chiqilgan, u o‘zining ish stansiyalari va serverlar lineykasida ishlatishga mo‘ljallagan. 
Alpha protsessorlarini protsessorlar industriyasiga  eng ko‘p qo‘shgan hissasi arxitekturaning o‘zida bo‘lmay, bu arxitekturani ajoyib ravishda joriy etilganligidadir. U vaqtda (hozirgi vaqtda ham) mikroelektronika sanoatida avtomatlashtirilgan loyihalashtirish tizimlari  keng ko‘lamda qo‘llanilayotgan vaqtda, ya’ni zanjirlarni o‘tkazish, elementlarni joylashtirish kabi va boshqa ko‘p ishlarda maxsus dasturiy ta’minot  to‘plamlari ishlatilishiga qaramay  DEC kompaniyasining mikrosxema loyihalashtiruvchilari  qiyin qo‘l mehnati tarafdorlari bo‘lganlar. Alpha protsessorlari o‘z misolida oddiy va shaffof arxitektura ustida  qo‘l mexnatidan foydalanib loyixalashtirish natijasida loyixalashtirishni avtomatlashtirish tizimlariga nisbatan yuqori chastotada ishlashga erishilishini ko‘rsatdi. 
Alpha protsessorlarining birinchi bir necha  avlodi o‘z vaqti uchun ilg‘or bo‘lgan. 
Birinchi versiyasi 21164 yoki EV4  birinchi KMOP protsessori edi va uning ishchi chastotasi mini – kompyuterlar va meynfreymlarga raqobatchi bo‘lgan. 
Ikkinchi avlodi 21164 (EV5) kristalda  katta sig‘imli L2 kesh-xotiraga ega bo‘lgan. 
21264 (EV6) protsessori o‘zida yuqori ishchi chastota bilan murakkab out-oforder execution mikroarxitekturani mujassamlashtirgan protsessor bo‘lgan. 
DEC Alpha  arxitekturali  protsessorlarni ishlab chiqarish 27 oktabr 2007 yili to‘xtatilgan . 
 
Nazorat uchun savollar 
1. AMD kompaniyasining Athlon  64  protsessorlari haqida ma’lumot bering. 
2. Athlon 64 FX protsessorlari haqida ma’lumot bering. 
3.Ikki yadroli Athlon 64 x 2 protsessorlari haqida ma’lumot bering.  
4.DEC Alpha  protsessorlari haqida ma’lumot bering. 

